
Annotatsiya: Ushbu maqolada Uzoq va qahraton oʻtmishlari davomida bir tanu 

bir jon boʻlib kelayotgan, Oʻzbek va tojik xalqining  doʻstlik  munosabatlari haqida 

soʻz yurutilgan. 

Kalit so'zlar:  Doʻstlik, Munosabatlar, urf-odatlar, ikki xalq, adabiy yaqinliglar. 

 

Oʻzbek- tojik xalqlarini doʻstligining poydevori asrlar qaʼriga borib taqaladi.Bu 

munosabatlar oʻz davrining mashhur Ikki buyuk arbobi — Jomiy bilan Navoiyning 

doʻstligi va hamkorligi tojik hamda oʻzbek adabiy va madaniy aloqalari tarixidagi 

yorqin sahifadir. Jomiy va Navoiy boshlab bergan zullisonaynlik anʼanalarini Mashrab, 

Turdi, Nodira, Furqat, Zavqiy, Anbar otin, Asiriy, Ayniy, Hamza va boshqalar davom 

ettirdilar. Oʻzbek va tojik xalqlari – bir daraxtning ikki shoxi, bir daryoning ikki 

irmogʻi desak maqsadga muvofiq boʻladi. 

 Bu ikki xalqning doʻstligi azaldan hamisha samimiy, xolisona tomir otgan. 

Turmush tarzining qariyb bir xilligi, anʼanalar va urf-odatlarining yaqinligi koʻp asrlik 

tarix,  jumladan, adabiyot va sanʼat, oʻzbek- tojik xalqlarining taqdiri va boshqa 

sohalarda ham ularning oʻzaro doʻsrona munosabatlarini bir-biri bilan qadimdan 

chambarchas bogʻliq ekanligini koʻrsatib beradi. Bir soʻz bilan aytish mumkinki bu 

ikki xalq et bilan tirnoq kabi boʻlib ketgan. 

Tojikiston xalqining suyukli zullisonayn shoiri Oʻlmas Jamol oʻzbek-tojik 

xalqlarining yaqin qardoshligi, doʻst-birodarligi va adabiy yaqinligining juda ham 

qadim-qadimdan boshlanganini shunday misralar bilan ifodalaydi. 

ÈÍ ËÈÂÎÐÎ ÒÎ ÆÀҲÎÍ ÁÎҚÈÑÒ, ÁÎ ҲÀÌ ÌÅÁÀÐÀÍÄ 

 

Oʻzbek - tojik xalqlari uzoq oʻtmishlaridayoq oʻzlarining yuksak darajadagi 

yuqori adabiyotini yuzaga keltirgan edilar. Bu xalqlarning ogʻzaki ijodidagi 

mushtariklik ham eng avvalo uzoq oʻtmishga borib taqaladi. Tojiklarda ham, 

oʻzbeklarda ham Mullo Nasriddin dek dono, hozirjavob kulduruvchining, 

Goʻroʻgʻlidek sarkardaning, Tohir va Zuhra, Farxod va Shirin singari haqiqiy ishq 

fidoyilarining mashhurligida koʻrinadi. Xalq ertak va qoʻshiqlarining teran mazmun va 

mundarijasida, oʻynoqiligi va ravonligida, syujet va mavzularining mushtarakligida 

koʻzga tashlanadi. Shuningdek oʻzbek xalq ogʻzaki ijodida muhim oʻrin tutgan 

"Goʻroʻgʻli" shaklidagi dostonlar tojik xalqining orasida ham keng tarqalgan. 

Adabiyotshunos olim Yusuf Xos Xojib Bolasogʻuniyning qayd etishicha "Qutatgʻu 

bilig" asari Abulqosim Firdavsiyning mashhur "Shohnoma" asari vaznida, yaʼni 

aruzning mutakorib bahrida yozilgan. Bu misol turkiy tilli va forsiy zabon xalqlari 

oʻrtasida X-XV asrlardayoq adabiy aloqalar mavjudligidan dalolat beradi. 

Xullas, yeri bir-biriga tutash, bir daryodan ichgan, bir-biriga quda tutungan, molu 

joni oʻrtada boʻlgan, qondosh va jondoshga aylanib ketgan oʻzbegu tojiklar doʻstligi, 

adabiy hamkorligi, hamjihatligi ajoyib anʼanalarga oʻz aksini topgan . Shu bois milliy 

nizo va yurttalashlik ular uchun begona hislatdir. 

Mamlakatimiz uzra esayotgan qayta qurish, hayotimizni har qanday gʻuborlardan 

poklash, oshkorlik shamoli xalqlarimiz oʻrtasidagi doʻstlikni, adabiy-madaniy 

aloqalarni yanada mustahkamlashda shubhasiz yangi bosqichni boshlab beradi. 

Tabiatan hamisha baynalmilal xalqlar boʻlgan, bu ikki qardosh xalq oʻrtasidagi 

buzilmas doʻstlik quyoshi soʻnmasdir . U asrlar osha nur sochaveradi, oʻzining 

hayotbaxsh harorati bilan dillarimizni isitaveradi. 

